
చంద్రికాపరిణయము






తే. అతని యనుజుఁడు చిన్నలింగావనీశుఁ

డలరు నైజమహోభానుఁ డఖిల శార్వ

రాళిఁ దూల్చియు, నరివధూపాళి కాత్మ

రమణ విరహంబుఁ జేయఁ జిత్రప్రశస్తి. 46



సీ. లాటాంతరమున కేలలితవిగ్రహుగుణ

శ్రేణి వినూతనచిత్రరచన,

వంగమండలికి నే వరకలాశాలిప్ర

తాపంబు సూడ రత్నంపుబరణి,

కాశ్మీరమునకు నేకల్యాణనిధికీర్తి

వారంబు మహనీయవజ్రపేటి,

యాని చోళమునకు నే యమనశీలునియాజ్ఞ

యలరారు తెలిముత్తియంపుజల్లి,



తే. యతఁడు వొగడొందు జగములనరినృపాల

మకుటతటకోటికాహితమణికలాప

రాజినీరాజితాంఘ్రినీరేజశాలి

చాపజితశూలి చినలింగభూపమౌళి. 47



క. అతని యనుజుండుచినమ

ల్లతరుణనీరేజశరుఁడు లలి నొప్పె మహో

న్నతగాయకనుతసాయక

హతనాయకఘటితసౌరహరిణేక్షణుఁ డై. 48



సీ. ఈ ధన్యు హేతి ధారాధరం బగుఁ

గాని చో రాజహంసాళి సోలు టెట్టు?

లీ నరేశ్వరుశౌర్య మైనతేజమ

కానిచో లోకతమములు దూలు టెట్టు?

